
Бұл мақалада Қазақстан Республикасының Тұңғыш Президенті – Елбасы Н.Ә. Назарбаев еңбектерінің еліміздің тарихын зерттеу мен зерделеу ісіндегі тарихи деректік маңызына мән беріледі. Елбасының 1991 жылдан бергі уақытта жарияланған мақалалары, эссе – сұхбаттары мен дәрістері, кітаптары, Қазақстан халқына жолдаған Жолдаулары қазақстандық даму жолын анықтауда түп – деректік қызмет атқарады. Түйінді сөздер: Елбасы, Мәңгілік ел, қазақ, патриотизм, жолдау, тарихи дерек.  
Қазақтың бүкіл тарихы – бірігу тарихы, тұтастану тарихы. 
Н.Ә. Назарбаев 
Қазақстан Республикасының Тұңғыш Президенті – Елбасы Н.Ә. Назарбаев Ұлытау төріндегі сұхбатында «Менің арманым, ойым – Қазақстанның мәңгілік болуы. Сондықтан Мәңгілік Ел деген идеяны ұсындым. Мәңгілік ел болу үшін бәрін жасап жатырмыз» – деді [1]. Тарих – шын мәнінде ұрпағымызды патриоттыққа тәрбиелеудің негізгі қайнар көзі. «Рухани жаңғыру» бағдарламасының методологиялық негізінде Елбасының еңбектері тұруы тиіс. ҚР Тұңғыш Президенті – Елбасы Нұрсұлтан Әбішұлы Назарбаевтың «Болашаққа бағдар: рухани жаңғыру» бағдарламалық мақаласы ел дамуының жарқын үлгісі мен нақты қадамдарын көрсететін келелі ой, салиқалы пікір, батыл шешімдерге құрылған маңызды құжат. Осы мақала негізінде еліміздің қоғамдық өмірінде үлкен серпіліс болып, тек қазақ халқы үшін ғана емес, түркі халықтары үшін де болашаққа бағдар болған «Рухани жаңғыру» бағдарлама жасалды.  Тарих ғылымында қоғамның қоғамдық – саяси, әлеуметтік – экономикалық даму тенденцияларын зерттеуде түрлі деркккөздеріне талдау жасай келе, қорытындылар жасайды. Осы тұрғыдан алғанда XX ғасырдың соңы мен XXI ғасырдың алғашқы жылдарындағы Қазақстанның тарихи даму жолын зерттеуде Елбасы еңбектерінің маңызы аса зор. Деректану ғылымында тарихи деректердің классификациясы бойынша жеке адамдардың эссе, мемуар, мақала және басқа да форматта жазылған деректері бар, ал Н.Назарбаев еңбектерін орта мектептердегі Қазақстан тарихының КСРО – ның ыдырауы, Тәуелсіз Қазақстанның құрылуы, XXI ғасыр басындағы саяси құрылыс және басқару жүйесі және көптеген тақырыптарды оқуда деректік негіз ретінде пайдалануға әбден болады. 1991 жылдан бастап Қазақстаннның басшылығына келген Тұңғыш Президентіміз Н.Назарбаев ел басқару ісімен қатар, бірнеше еңбектер жазып, тәуелсіз Қазақстан тарихының деректік негізін қалауға да өз үлесін қосып келеді. 1991 жылдың көктемінде дайындаған «Әділеттің ақ жолы» атты еңбегінен бастап бірнеше іргелі еңбектер, жинақтар, Жолдаулар және мақалалар жариялады. Заманхаттық сипаттағы еңбектер, естеліктер, ой толғаулар, сұхбаттар, Жолдаулар, баяндамалар, мақалаларда тәуелсіз Қазақстан Республикасының тарихын ең алғашқы күндерінен бастап, мемлекеттің өмірі барлық қырынан дерлік бейнеленген, мемлекеттігімізді қалпына келтіру барысындағы алғашқы нақты іс – шаралар, ел өміріндегі елеулі оқиғалар жан – жақты баяндалған. Егер мәліметтердің әлеуметтік табиғаты осы құжатты жасайтын субъектінің қоғамдағы жағдайымен анықталғанын ескерсек, онда Н. Ә. Назарбаевтың еңбектері да бізге Тұңғыш Президенттің өзі туралы құнды мәліметтер бере алатын дереккөздердің маңызды рөлін атқарады. Н. Ә. Назарбаевтың еңбектерін Тәуелсіз Қазақстан тарихының көзі ретінде қарастыру кезінде олардың пайда болу себептерін, алғышарттарын, объективтілігін және тарихи жағдайын анықтау үлкен маңызға ие. Елбасының әр еңбегiнiң өзi арнайы зерттеудi қажет ететiн жаңалықтарға, жаңашыл, шынайы байқаулар мен байымдауларға, ғылыми және практикалық маңызы жоғары тұжырымдар мен шешiмдерге бай. Осы орайда зерттеу жұмысымның негізі болып отырған Нұрсұлтан Әбiшұлының қаламынан туындаған еңбектерін атап өтер болсам: «Әдiлеттiң ақ жолы» (1991), «Тәуелсiздiгiмiздiң бес жылы» (1996), «Ғасырлар тоғысында» (1996), «Тарих тағылымдары және қазiргi Қазақстан» (1997), «Қалың елiм, қазағым» (1998), «Тарих толқынында» (1999), «Қазақстан – Ресей қатынастары» (1999), «Бейбiтшiлiк кiндiгi» (2001), «Сындарлы он жыл» (2003), «Евразия жүрегiнде» (2005), «Қазақстан жолы» (2007). Көрсетiлген еңбектерде Қазақстанның тағдыры, келешегi туралы асыл мұраттары мен биiк ойлары, терең толғаныстары суреттелген. Ғасырлар тоғысында өзінің мемлекеттілігін нығайтқан еліміздің тарихи жолын жас ұрпаққа түсіндіруде, тарихи танымын қалыптастыруда Елбасы еңбектері терең оқытылуы керек. Ол үшін қазақстандық мектептерде Елбасыға арналған музейлер мен ғылыми – әдістемелік орталықтар құрылуы тиіс деп ойлаймын. «Осы заманғы білім беру жүйесінсіз әрі алысты барлап, кең ауқымда ойлай білетін осы заманғы басқарушыларсыз біз инновациялық экономика құра алмаймыз. Демек, барлық деңгейдегі техникалық және кәсіптік білім беруді дамытуға бағытталған тиісті шаралар қолдануымыз шарт» -, деп атап көрсеткеніндей [2], орта мектептерде отандық тарихтың қазіргі кездегі дамуын жан – жақты оқыту мақсатында Елбасы еңбектеріне негізделген пәндерді енгізген жөн болар еді. Осы мақсатта жастар жылы аясында «Елбасынтану» пәні енгізілсе деген ұсынысым бар.  Қазақстан Республикасының Тұңғыш Президенті – Елбасы Нұрсұлтан  Назарбаевтың еңбектерін насихаттауға атсалысу мәселелеріне  Х. Досмұхамедов атындағы Атырау мемлекеттік университеті де ерекше көңіл бөлуде. Осы бағытта барлық білім бағдарламаларына «Мәңгілік Ел» элективті курсы енгізілген болатын. Мектептерде  «Елбасынтану» пәні енгізілсе, ол Қазақстанның жаңа дәуірі, елтану, елдіктің нығаюы,  тағдырымыз бен тарихымыз насихатталатын пәнге айналар еді. Бүгінде әлемнің түрлі мемлекеттерінде саяси қайраткерлер тарихы оқытылатын жоғары оқу орындары аз емес.  Н.Ә. Назарбаев – тәуелсіз Қазақстан Республикасының Тұңғыш Президенті және әлемге елі арқылы өзін, өзі арқылы елін танытқан дүниежүзілік саяси аренадағы сыйлы тұлға. Іскерлігімен және ізденімпаздығымен өзінің барлық саналы өмірін, көп күш – жігерін өз Отанының өсіп – өркендеуіне, дамуына жұмсады. Даналығын батылдықпен шебер үйлестіру білетін кемеңгер басшы талай тарихи бастамалардың авторы. Еліміздің өсіп – дамуы және әлем халықтарының білуі мен құрметтеуі Елбасы жүргізген салиқалы саясатының арқасы деп ойлаймын. Елбасы еңбектері тарихты оқып – үйренудегі деректік маңызға ие болуымен қатар, қазіргі кездегі  қазақстандықтардың ой – санасы, дүниетанымның айнасы, қоғамдағы ізгілік пен ұлтаралық келісімнің, бейбітшіліктің тірегі болуына арналған әрекеттер. Елбасы еңбектеріне талдау жасау арқылы оқушылар бойында қалыптастыра аламыз:   Тарихтың маңыздылығын түсіне отырып, бәсекеге қабілетті болады.  Ұлттық құндылықтарды түсінеді және дәріптейді.   Елбасының Қазақстан халқына жолдаған жолдауларын, кітаптарын, стратегияларын тереңірек түсінеді.   Елбасының саяси тұлғалық қасиеттерін көрсетер ірілі-ұсақты қызметтерін, жасаған еңбектерін, 30 жылдай ел басқарған салиқалы саясатын тереңірек түсінеді.   Елбасының еңбектерінде жазылған Тәуелсіздік дәуірінің тарихын, саясатын, экономикасын, мәдениетін үйреніп, бағалай біледі.   Шығармашыл, елжанды, парасатты басшы рөлін түсінеді.  Өз бетінше іздену, зерттеу дағдысы бар қазіргі қоғамға сай тұлға қалыптасады.   Ата – анасын және үлкендерді құрметтейтін болады. Елбасы өз жолдаулары мен еңбектерінде білім беру процесінің тәрбиелік мәніне көп көңіл аударады: «Мәңгілік Ел – ата – бабаларымыздың сан мың жылдан бергі асыл арманы. Ол арман – әлем елдерімен терезесі тең қатынас құратын, әлем картасынан ойып тұрып орын алатын тәуелсіз мемлекет атану еді.. Ендігі ұрпақ – мәңгілік қазақтың перзенті. Ендеше, қазақ елінің ұлттық идеясы – Мәңгілік Ел! Мен мәңгілік ел ұғымын ұлтымыздың ұлы бағдары – «Қазақстан 2050» стратегиясының түп қазығы етіп алдым.» [3], деп ұрпаққа сенім артады.  «Тарих толқынында» еңбегі Н. Назарбаевтың еңбектері арасында объективтілігі,  мақсаты мен міндеттері, мазмұны мен мағанасы, дереккөзі жағынан ерекшелігі бар кітап болып табылады. Кітаптың мақсаты жайында «Кездейсоқ болмауы керек, Қазақстанның аспан түстес туының бетінде алтынға айналған бүркіт қанат керген. Осынау тәуекелі келіскен мазмұнды да мағаналы нысанның өн бойында табиғат та, тарих та тоғысып жатыр. Қазақтар тарих толқынында... «Тарих – өткеннің сабағы, алдағының кейінгіге өнегесі», -  деп түсіндіреді Елбасы [4]. Мұның өзінен жастарға еліміздің ресми символдары жайында ой-толғау боларлық ақпараттар алуға болады. Өз халқына қолынан келген жақсылықтың бәрін жасап жатқан Елбасымызбен мақтанамыз. Осындай іргелі мемлекетті басқару үшін асқан көрегендік, білім, адамгершілік керек. Осы қасиеттердің барлығы тал бойына тоғысқан Президентіміз – халқымыздың ең таңдаулы адамы. Әрбір жас буынның жүрегіне Отанға деген сүйіспеншілік дарытқан жағдайда еліміз өркендейтінін атап көрсеткен Елбасы «Рухы биік, еңбегі ерен, бірлігі мығым Мәңгілік Ел болу үшін бізде бәрі бар. Тәуелсіздіктің туын желбіретіп, тұғырын нығайтқан біздің тарих алдында жүзіміз жарқын! Біздің тірегіміз – Тәуелсіздік, тілегіміз – тұрақтылық, тілегіміз – бірлік! Мен халқыма сенемін»,-деп  бүгінгі күннің басты бағдарын айқындады. Сондықтан да Елбасы еңбектерін оқытудың деректік маңызы зор деп есептеймін. 2019 жылды Елбасы «Жастар жылы» деп атау жөнінде ұсыныс беріп, осы жылдың шеңберінде еліміз бойынша көптеген шаралар атқарылды. Жасалған жұмыстар мазмұндылығымен, жастардың қоғамдық белсенділігін арттыруға бағытталуымен, азаматтық позицияларын қалыптастыруымен ерекшеленеді. Сондықтан бүгінгі қазақстандық қоғамның жетістіктерін талдауда Елбасы еңбектерін терең оқудың қажеттілігі бар екені сөзсіз. «Елбасындай ерең тұлға тұрғанда, мен елімнің ертеңіне сенемін» - , деп филология ғылымдарының кандидаты, Қаазақстан Республикасы Парламент Мәжілісінің депутаты Хаменова Бақытгүл Қайыржанқызының сөзімен қорытындылаймын.  

